
olish uchun bolalarga yoshlikdan to‘g‘ri tarbiya berish, ulardan 

«bolaligini o‘g‘irlamaslik» kerak. 

Abstract: This article discusses the importance and effectiveness of 

   Bugungi kunda Respublikamizda amalga oshirilayotgan 

islohotlarning yanada taraqqiy etishi yoshlarimizning ma’naviy salohiyatiga, 

shaxsiy barkamolligiga ham bog‘liqdir. Bu vazifalarni amalga oshirish 

jarayonida inson beixtiyor shaxslararo munosabatlarga duch keladi. 

Polshalik psixolog E.Melibruda: “Muloqot – shaxslararo munosabatlarda 

biz uchun havodek ahamiyatga egadir”, deb ta’kidlaganidek, inson ijtimoiy 

muhitda katta bo‘lar ekan, u bevosita boshqa bir insonlar bilan o‘zaro 

muloqotga ehtiyoj sezadi. Amerikalik psixolog A.Maslouning “Ehtiyojlar 

piramidasi” da ham muloqot ya’ni, biron ijtimoiy guruhda bo‘lish, boshqa 

kishilar bilan aloqaga kirishish ehtiyojini piramidaning uchinchi (o‘rta)  

bo‘g‘iniga kiritadi [1].  

  Bundan ko‘rishimiz mumkin  muloqot – shaxslararo 

munosabatlarning muhim omili hisoblanadi. Keling, avval muloqot 

tushunchasini mazmunan ko‘rib chiqsak. 

http://psyhology.com/
http://library.ziyonet.uz/


                 
                  NamDU – Iqtidorli talabalar ilmiy axborotnomasi         2022.№3-son 

429 

 

Muloqot — ikki yoki undan ortiq kishilarning o‘zaro ta’sir jarayoni 

bo‘lib, bu ta’sir davomida axborot almashinadi, munosabat o‘rnatiladi, 

rivojlantiriladi ushbu jarayonning o‘zida muloqotga kirishuvchilar bir-birini 

idrok etishadi. Bu jarayon muloqotning perseptiv ya’ni idrok qilish jarayoni 

bo‘lib, kishining boshqa bir kishi tomonidan idrok qilinishi, tushunilishi va 

unga baho berishidir. Kishilar bir -birini idrok qilish jarayonida quyidagi 

mexanizmlar muhim sanaladi: 

a) Identifikatsiyash – (lot. Identificare-bir biriga tenglashtirish) 

Shaxsning o‘zini fikran suhbatdoshga o‘xshatishi, tenglashtirishi; 

b) Refleksiya – (lot. Reflexio-aks etish,orqaga qarash) ya’ni bunda, 

Subyektning atrofdagilar uni qanday baholayotganini o‘zi tomonidan idrok 

qilishi; 

v) Stereotipizatsiya — (grek. o‘zgarishsiz, takrorlanish). Insonning 

suhbatdoshini tushunishga intilishi yo‘lida muayyan shablondan 

foydalanishi;  

g) Empatiya – insonning o‘zini hayolan suhbatdoshi o‘rniga qo‘yish 

orqali uning kechinmalari va hissiyotlarini tushunishga intilishi 

tushuniladi[2]. 

Quyidagi mehanizmlardan foydalana olgan kishilar shaxslararo 

munosabatda ijobiy yutuqqa erishishlari mumkin. Chunki, muomalada 

suhbatdoshni yoki tinglovchini idrok etish – bir-birini tushunishning asosiy 

shartidir. Va, albatta, Muloqot muvaffaqiyatli bo‘lishi uchun, u qayta 

aloqaga ega bo‘lishi ya’ni sub’ekt o‘zaro ta’sir natijalari haqida axborot olishi 

lozim. 

Shaxslararo munosabatlar haqida gapirar ekanmiz, muomila 

madaniyati haqida to‘xtalmay o‘tishning iloji yo‘q ! 

Muomila madaniyati – shaxs ma’naviyatining uzviy bir bo‘lagi bo‘lsa, 

xulq-atvor, odob-axloq va tarbiya uning zamiriga kiradi. Poetika, ritorika 

nazariyasi ilk tadqiqotchilaridan hisoblangan Aristotel san’at va madaniyat 

olamining paydo bo‘lishidagi ilk asos sifatida muomilani nazarda tutgani 

ham bejiz emas, albatta. O‘zbek xalqimiz doimo o‘zining urf odatlari, 

qadriyatlari va shu qatorda o‘zining muomila madaniyati bilan ham boshqa 

davlatlardan ajralib kelgan. Qo‘lini ko‘ksiga qo‘yib, yuzida samimiy 

tabassum bilan sizdan hol-axvol so‘raydigan, sizga va yaqinlaringizga sog‘lik 

tilaydigan xalq bu – O‘zbek xalqidir.  Mulk sohibi bo‘lishdan ko‘ra, ko‘ngil 

sohibi bo‘lish haqida mumtoz adabiy meroslarimizda esa ibratomus fikrlar 

bisyor[3]. Bu esa yuqoridagi so‘zlarimizning tasdig‘idir.  

Xulosa qilib aytganda, muloqot, muomala tushunchalari hozirgi 

vaqtlarda ijtimoiy-siyosiy ahamiyat kasb etishini barchamiz yaxshi 

anglashimiz zarur. Xalqaro maydonda mafkuraviy hamda informatsion 

kurashlar kuchayib borayotgan hozirgi tahliklali kunda yoshlarimizni: turli 

mafkuraviy hurujlardan himoya qilish, hayotga ongli munosabatlarini 

shakllantirish, atrofda yuz berayotgan voqealarga daxldorlik xissini 

oshirish, “jaxolatga qarshi ma’rifat” bilan baxslasha oladigan mu loqot va 

muomila qiladigan iqtidorli notiqlarni tayyorlashni talab qilmoqda. 

  Muloqot shaxslararo munosabatlarning muhim bir omili, bizga 

berilgan ne’matlarning bir bo‘lagidir. Bizga shunday ne’mat ato etilgan 

ekan, bugun undan yuqori darajada foydalana olishimiz kerak. Inson 

avvalo, muomila madaniyatiga ega bo‘lmas ekan uning bilim-tajribalariyu 

erishgan yutuqlari nolga tengdir. Shuni unutmasligimiz kerak-ki, muloqot 

faqat so‘zlashdan iborat emas. Shaxslararo munosabatlarda suhbatdoshni 

jim tinglay olish ham muloqotning asosiy qoidalaridandir!   

 
Foydalangan adabiyotlar: 

1. Xaydarov F.I., Xalilova N.I. Umumiy psixologiya. –T., 2019 
2. Safaev N.S., Mirashirova N.A., Odilova N.G. Umumiy psixologiya 

nazariyasi va amaliyoti. –T., 2013. 
3. Husanov B., G‘ulomov V. Muomala madaniyati. –T., 2009. 

         Har qanday jamiyatda oilaning, oilalar mustahkamligining o‘rni 

beqiyos. Jamiyat uchun nihoyatda ahamiyatli hisoblangan ota-ona va bola 

